२०७१ साल मङ्‍सिर 25 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय – पूर्वाधार विकास आयोजनाका लागि जग्गा प्राप्ति, पुनर्वास तथा पुर्नस्थापना सम्बन्धी नीति, २०७१ स्वीकृत गर्ने विषयको  प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।    

	2. 
	प्रधानमन्त्री तथा मन्त्रिपरिषद्को कार्यालय–  Asia Leadership Program on Sustainable Development and Climate Change विषयक कार्यशालामा राष्ट्रिय योजना आयोगका सदस्य डा. प्रेम प्रसाद दङ्गाललाई भाग लिन पठाउने । 

	3. 
	अर्थ मन्त्रालय–  कर्मचारी सञ्चय कोषको अध्यक्ष पदमा सचिव सुमनप्रसाद शर्मालाई नियुक्ति गर्ने ।

	4. 
	अर्थ मन्त्रालय– भारतको पूनेमा हुने Inaugural Ceremony of the International Relations Conference on India's Look East Policy को बैठकमा  मन्त्रीको नेतृत्वमा सहभागिताको लागि प्रतिनिधि पठाउने ।

	5. 
	अर्थ मन्त्रालय– नेपाल चीन संयुक्त आर्थिक तथा ब्यापार समितिको ११औं बैठकमा भाग लिन अर्थ सचिवको नेतृत्वमा नेपाली प्रतिनिधिमण्डललाई चीनको राजधानी बेइजीङ्ग पठाउने ।

	6. 
	अर्थ मन्त्रालय– नेपाल चीन संयुक्त आर्थिक तथा व्यापार समितिको मातहत रहने गरी सिल्क रोड आर्थिक क्षेत्रलाई  संयुक्त रुपमा प्रोत्साहन गर्न चीन सरकारसंग सहमतिपत्रमा हस्ताक्षर गर्ने ।

	7. 
	अर्थ मन्त्रालय– नेपाललाई चीन सरकारबाट प्रदान गर्ने सहायता स्वीकार गर्ने ।

	8. 
	उद्योग मन्त्रालय– Senior Policy Level Study Visit on Micro Enterprise Development Program  मा सचिवको नेतृत्वमा सहभागिता गर्ने ।

	9. 
	कानुन, न्याय, संविधानसभा तथा संसदीय मामिला मन्त्रालय– विशेष अदालतमा थप एक इजलाश तोकी  सो को  सदस्य  तोक्ने ।

	10. 
	कृषि विकास मन्त्रालय– नेपालमा सन् २०२५ सम्म भोकमरीको स्तरलाई शुन्यमा झार्ने पहल तर्फको राष्ट्रिय कार्ययोजना (२०२५) तयारीको लागि प्रस्ताव गरिएको अवधारणा पत्र स्विकृति गर्ने ।

	11. 
	कृषि विकास मन्त्रालय– कृषि वजार विकास तथा व्यवस्थापन बिधेयक विषयको विधेयक तर्जुमा गर्न सैद्धान्तिक स्वीकृति दिने ।


	12. 
	कृषि विकास मन्त्रालय– कृषि व्यवसाय प्रवर्द्धन सम्बन्धी विधेयक विषयको विधेयक तर्जुमा गर्न सैद्धान्तिक स्वीकृति दिने ।

	13. 
	कृषि विकास मन्त्रालय– कृषि विकास मन्त्रालय अन्तर्गतका दुग्ध विकास संस्थानको महाप्रवन्धक पदमा संस्थानका प्रवन्धक गङ्गा तिमसिनालाई, राष्ट्रिय वीउ विजन कम्पनी लिमिटेडको प्रवन्ध सञ्चालक पदमा शिवगढी-५, कपिलवस्तुका धर्मराज अधिकारीलाई  र कृषि सामग्री कम्पनी लिमिटेडको प्रवन्ध सञ्चालक पदमा कम्पनीका का.मु. नायव प्रवन्ध सञ्चालक अम्मरराज खैरलाई नियुक्त गर्ने ।

	14. 
	गृह मन्त्रालय– विपद् प्रभावित परिवारहरुलाई उपलब्ध गराउने ऋण सहुलियतमा बार्षिक अनुदानको व्याजदरको प्रतिशत निर्धारण गर्ने आर्थिक वर्ष सच्याउने । 

	15. 
	गृह मन्त्रालय–  मा. उपप्रधान तथा गृहमन्त्री बामदेव गौतमको नेतृत्वमा चीन भ्रमणमागएको नेपाली प्रतिनिधिमण्डलकोलम्विएको एक दिनको भ्रमण अवधिलाई समर्थन गर्ने ।   

	16. 
	गृह मन्त्रालय–  जिल्ला कृषि विकास कार्यालय, पर्वतको स्वामित्वमा रहेको पर्वत जिल्ला शिवालय गा.वि.स. वडा नं. ५ को जग्गा जिल्ला निर्वाचन कार्यालय, पर्वतको नाममा भोगाधिकार उपलब्ध गराउन स्वीकृति दिने ।

	17. 
	गृह मन्त्रालय– हातहतियार खरखजाना (नवौ संशोधन) नियमावली , २०७१ स्वीकृति  गर्ने ।

	18. 
	गृह मन्त्रालय– कैद सजाय (घनेन्द्रबहादुर बस्नेतसमेत) माफी मिनाहा गर्ने ।

	19. 
	गृह मन्त्रालय– इलाका प्रशासन कार्यालय स्थापना गर्ने ।

	20. 
	परराष्ट्र मन्त्रालय– राहदानी  (दोस्रो संशोधन) नियमावली, २०७१ स्वीकृत गर्ने ।

	21. 
	परराष्ट्र मन्त्रालय– माननीय परराष्ट्रमन्त्री महेन्द्रबहादुर पाण्डेको जापानको ‍औपचारिक भ्रमण सम्वन्धमा थप रकम  निकासा गर्ने ।

	22. 
	परराष्ट्र मन्त्रालय– नियोग प्रमुख र अन्य कूटनीतिक कर्मचारीका अर्दली (Personal Attendant ) लाई Service Staff  को दर्जा दिई कामकाज गराउने ।

	23. 
	भौतिक पूर्वाधार तथा यातायात मन्त्रालय–  कोशी पुल (चतरा) को भेरिएशन आदेश स्वीकृत गर्ने ।

	24. 
	भौतिक पूर्वाधार तथा यातायात मन्त्रालय– सवारी तथा यातायात व्यवस्था (दोस्रो संशोधन) ऐन, २०७१ को विधेयक मस्यौदा व्यवस्थापिका संसदको वैठकमा पेश गर्न स्वीकृति दिने ।

	25. 
	भौतिक पूर्वाधार तथा यातायात मन्त्रालय– सार्वजनिक सवारी चालक अनुमतिपत्र नियमावली, २०७१ लाई स्वीकृति गर्ने ।

	26. 
	युवा तथा खेलकुद मन्त्रालय– खेलकुद विकास ऐन, २०४८ लाई प्रतिस्थापन गरी खेलकुद विकास विधेयक, २०७१ को तर्जुमा कार्य अगाडि बढाउन सैद्धान्तिक स्वीकृति दिने ।

	27. 
	युवा तथा खेलकुद मन्त्रालय– संजय पण्डित फाउण्डेशन नेपालका धावक श्री संजय पण्डितलार्इ आर्थिक सहायता उपलब्ध गराउन अर्थ मन्त्रालयले युवा तथा खेलकुद मन्त्रालयलार्इ रु. ३ लाख निकासा दिने ।

	28. 
	युवा तथा खेलकुद मन्त्रालय–  शेरबहादुर दर्लामीलाई आर्थिक सहयोग गर्ने ।

	29. 
	रक्षा मन्त्रालय– प्रमुख सेनानी राजन के.सी समेत १३ जना प्रमुख सेनानीहरुलाई महासेनानी पदमा विशेष वढुवा गर्ने ।

	30. 
	रक्षा मन्त्रालय–  महासेनानी शैलेन्द्र शम्शेर थापालाई कायम मुकायम मुकरर गर्ने ।

	31. 
	रक्षा मन्त्रालय– सहायक रथी ज्ञानेन्द्र जंग रायमाझीको पदावधि थप गर्ने ।

	32. 
	वन तथा भू-संरक्षण मन्त्रालय– श्री बृहद शान्तिधाम नेपाल, काभ्रेस्थली-९, काठमाण्डौलाई वन क्षेत्रको जग्गा उपलब्ध गराउने ।

	33. 
	वन तथा भू-संरक्षण मन्त्रालय– Natural Capital for Inclusive Growth: Options and Tools for South Asia को उच्चस्तरिय बैठक मा  सचिवले भागलिने ।

	34. 
	वाणिज्य तथा आपूर्ति मन्त्रालय– आ.व. २०७१।०७२ को लागि नेपाल भारत क्षेत्रीय ब्यापार तथा पारवहन आयोजनाको अस्थायी दरबन्दी सृजना गर्ने ।

	35. 
	वाणिज्य तथा आपूर्ति मन्त्रालय– नेपाल खाद्य संस्थानको स्वामित्वमा इलाम जिल्लामा रहेको जग्गा पुनः नापी गर्दा कायम भएको क्षेत्रफलअनुसार जि.वि.स. इलामले प्राप्त गर्ने गरी दाखिल खारिजको प्रक्रियाबाट स्वामित्व हस्तान्तरण गर्ने  ।

	36. 
	वाणिज्य तथा आपूर्ति मन्त्रालय– सेफगार्ड्स  एन्टीडम्पिङ्ग तथा काउण्टरभेलिङ्ग सम्बन्धी नयाँ ऐन बनाउन सैद्धान्तिक सहमति दिने ।

	37. 
	तथा आपूर्ति मन्त्रालय– एल.पि.ग्याँसको रातो र नीलो रङको सिलिण्डरको प्रयोग र वितरण सम्बन्धी (दोस्रो संशोधन)आदेश, २०७१ स्वीकृत गर्ने ।

	38. 
	विज्ञान, प्रविधि तथा वातावरण मन्त्रालय– Basel Convention, Rotterdam Convention, Stockholm Convention, UNFCCC र Kyoto Protocal को सदस्यता भुक्तानी गर्ने ।

	39. 
	विज्ञान, प्रविधि तथा वातावरण मन्त्रालय – नेपाल सरकारको सूचना प्रविधि प्रणाली (व्यवस्थापन तथा सञ्चालन) निर्देशिका, २०७१ स्वीकृत गर्ने विषयको  प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	40. 
	सङ्घीय मामिला तथा स्थानीय विकास मन्त्रालय– Leadership Program मा सचिवले भाग लिने ।

	41. 
	सहरी विकास मन्त्रालय– आवास सम्बन्धी जाँचबुझ आयोगको म्याद थप गर्ने ।

	42. 
	सामान्य प्रशासन मन्त्रालय– वन तथा भू-संरक्षण मन्त्रालयअन्तर्गत भू तथा जलाधार संरक्षण बिभाग  र मातहतका कार्यालयहरुको दरवन्दी र संगठन संरचना स्वीकृति गर्ने ।

	43. 
	सामान्य प्रशासन मन्त्रालय– सेवा निवृत्त विशिष्ट श्रेणीका राष्ट्रसेवक कर्मचारीको सेवा उपयोग सम्बन्धी उच्चस्तरीय संयन्त्र गठन र सञ्चालन सम्बन्धी निर्देशिका, 2071 स्वीकृत गर्ने विषयको  प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।  

	44. 
	सूचना तथा सञ्चार मन्त्रालय– ITU Telecom World 2014 मा  सचिवले भाग लिने ।

	45. 
	स्वास्थ्य तथा जनसङ्ख्या मन्त्रालय – सामाजिक स्वास्थ्य सुरक्षा विकास समिति (गठन) आदेश, २०७१ स्वीकृति विषयको  प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने।  

	46. 
	स्वास्थ्य तथा जनसङ्ख्या मन्त्रालय–   
(1) श्रीमती पूजा पराजुलीलार्इ आर्थिक सहायता उपलब्ध गराउने ।
(2) शताब्दी पुरुष सत्यमोहन जोशीलाई उपचार गराउँदा लागेको बीलबमोजिमको सम्पूर्ण औषधी उपचार खर्च नेपाल सरकारले व्यहोर्ने । 
(3) संविधानसभा सदस्य रीता शाहीको निवेदनलाई दृष्टिगत गरी ने.वि.संघ जिल्ला अध्यक्ष र उपाध्यक्ष (हुम्ला) क्रमशः जिवन वोहोरा र चन्द्रबहादुर शाहीको वीर अस्पतालमा उपचार गराउँदा लाग्ने बीलबमोजिमको औषधी उपचार खर्च नेपाल सरकारले व्यहोर्ने । 
(4) चितवन, गीतानगर गा.वि.स.-५ निवासी उमेशचन्द्र पौडेललाई दृष्टिगत गरी निजलाई सात लाख रुपैयाँ आर्थिक सहायता उपलब्ध गराउने । 

	47. 
	मोरङ्ग, विराटनगर निवासी श्री दिलीप सापकोटालाई स्वास्थ्योपचार गर्नका लागि पाँच लाख रुपैयाँ आर्थिक सहायता उपलब्ध गराउने । 

	48. 
	मुलुकमा बढ्दो सवारी दुर्घटनालाई कम गर्न के कस्तो उपाय अपनाउनु आवश्यक हुन्छ सोको सुझाव नेपाल सरकारसमक्ष पेश गर्न देहायबमोजिमको उच्चस्तरीय कार्यदल गठन गरी कार्यादेश स्वीकृत गर्ने –
1. कार्यदल गठन
(1) सचिव¸ भौतिक पूर्वाधार तथा यातायात मन्त्रालय 
– संयोजक
(2) प्रहरी अतिरिक्त महानिरीक्षक¸ नेपाल प्रहरी 
– सदस्य
(3) सहसचिव¸ गृह मन्त्रालय 
– सदस्य
(4) सहसचिव¸ कानुन¸ न्याय¸ संविधान सभा तथा संसदीय मामिला मन्त्रालय
– सदस्य
(5) महानिर्देशक¸ यातायात व्यवस्था विभाग 
– सदस्य सचिव
2. कार्यदेश 
(1) यातायात क्षेत्रमा भइरहेको बढ्दो सवारी दुर्घटना रोकथाम गर्न विद्यमान कानुनको तत्काल प्रभावकारी रूपमा कार्यान्वयन गर्न सम्बन्धित निकाय र पदाधिकारीहरूलाई आवश्यक निर्देशन दिई त्यस्तो निर्देशनको पालना भए नभएको अनुगमन गर्ने ।
(2) यातायात क्षेत्रमा बढिरहेको सवारी दुर्घटना रोक्न तत्काल के कस्तो सुधार गर्नुपर्ने   हुन्छ ? पहिचान गरी त्यस्तो सुधार कार्यान्वयन गर्न ७ दिनभित्र कार्ययोजनासहित पेश गर्ने ।
(3) बढ्दो सवारी दुर्घटना रोकथाम गर्न विद्यमान कानुन, नीति तथा प्रणालीमा रहेका कमी कमजोरी पहिचान गरी त्यस्ता कमी कमजोरी हटाउन र दीर्घकालमा अवलम्बन गर्नुपर्ने उपायहरू पहिचान गरी १५ दिनभित्र नेपाल सरकारसमक्ष सिफारिस गर्ने ।
3. कार्यदलले आवश्यकताअनुसार सम्बन्धित क्षेत्रका विज्ञ, सरोकारवाला तथा सर्वसाधारणसँग परामर्शसमेत गर्न सक्नेछ ।
4. कार्यदलको सचिवालय भौतिक पूर्वाधार तथा यातायात मन्त्रालयमा रहनेछ ।
5. उक्त विषयमा अध्ययन गर्न बजेटको आवश्यकता पर्ने भएमा भौतिक पूर्वाधार तथा यातायात मन्त्रालयले सोको प्रबन्ध मिलाउनु पर्नेछ ।

	49. 
	उखुबालीलाई राष्ट्रिय बाली घोषणा गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल मङ्‍सिर 18 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– 6th PRC-ADB Knowledge Sharing Platform Deepening Public-Private Partnerships Workshop विषयक कार्यक्रमा राष्ट्रिय योजना आयोगबाट सदस्य सचिव श्री शारदाप्रसाद त्रितालको  भ्रमण समथर्न गर्ने ।

	2. 
	अर्थ मन्त्रालय– विद्यालय क्षेत्र सुधार कार्यक्रमको कार्यान्वयन गर्न फिनल्याण्ड र नर्वे सरकारबाट प्राप्त हुने अनुदान सहायता स्वीकार गर्ने ।

	3. 
	उद्योग मन्त्रालय– नेपाल सरकारसँग पेट्रोलियम कार्य (अन्वेषण, विकास र उत्पादन) गर्नका लागि Texana Resources Company, USA र Cairn Energy PLC., UK सँगको सम्झौता रद्द गर्ने ।

	4. 
	उद्योग मन्त्रालय– विशेष आर्थिक क्षेत्र विकास समितिका कार्यकारी निर्देशक शंकरमान सिंहको राजिनामा स्वीकृत गर्ने ।

	5. 
	उद्योग मन्त्रालय– क्यासिनो संचालन गर्ने व्यवसायलाई पर्यटन उद्योगको वर्गिकरणमा समावेश गर्ने ।  

	6. 
	ऊर्जा मन्त्रालय– विद्युत महसुल निर्धारण आयोगको अध्यक्ष र सदस्यहरुमा निम्नानुसार प्रतिनिधित्व हुने गरी तपसिल बमोजिम  नियुक्ति गर्ने ।
श्री जगत कुमार भुषाल नेपाल सरकारले तोकेको गैर सरकारी व्यक्ति-
                        अध्यक्ष
श्री कृष्ण प्रसाद ओझा नेपाल सरकारले तोकेको गैर सरकारी अर्थविज्ञ -                                   सदस्य
डा. सुवर्णदास श्रेष्ठ  विद्युत को उत्पादन, प्रसारण वा वितरण गर्ने व्यक्तिहरुमध्येबाट प्रतिनिधि-                  सदस्य
डा‍ अम्बुभवानी कार्की  ग्राहक मध्येबाट  नेपाल सरकारले तोकेको व्यक्ति-
                                 सदस्य

	7. 
	कानुन, न्याय, संविधानसभा तथा संसदीय मामिला मन्त्रालय–Ad Hoc Open-ended Informal Working Group  को बैठकमा र World Congress on Juvenile Justice का कार्यक्रममा भाग लिन सचिव भेषराज शर्मालाई पठाउने ।

	8. 
	कानुन, न्याय, संविधानसभा तथा संसदीय मामिला मन्त्रालय–नेपाल न्याय सेवाको विशिष्ट श्रेणीमा नरेन्द्रमान श्रेष्ठलाई बढुवा  तथा  पदस्थापन गर्ने ।

	9. 
	कानुन, न्याय, संविधानसभा तथा संसदीय मामिला मन्त्रालय– कार्यक्रममा भाग लिन जान नायव महान्यायाधिवक्तालाई स्वीकृति दिने ।

	10. 
	कृषि विकास मन्त्रालय– भारतको हैदरावादमा आयोजना हुने Exposure and Exploratory Visit to Agri-Business Incubation(ABI) Program of ICRISAT मा सचिवको नेतृत्वमा दुई सदस्यीय प्रतिनिधिमण्डल पठाउने ।

	11. 
	गृह मन्त्रालय– मृतक यमकान्त सुवेदीको हकदारलाई आर्थिक सहायता उपलब्ध गराउने ।

	12. 
	गृह मन्त्रालय– मृतक जयनारायण पटेलको आश्रित परिवारलाई आर्थिक सहायता उपलब्ध गराउने ।

	13. 
	गृह मन्त्रालय– प्रहरी अतिरिक्त महानिरीक्षक गणेशराज रार्इको मनोनयन स्वीकृति गर्ने ।

	14. 
	गृह मन्त्रालय– जेलर खड्गराज शर्मालाई सचेत गराउने गरी आर्थिक सहायता उपलब्ध गराउने ।

	15. 
	गृह मन्त्रालय– पर्सा जिल्ला सवैठवा गा.वि.स. वडा नं.३ ठेगाना राखी नेपालको नागरिकता लिने उमेशप्रसाद गुप्ता  र  हिरा साहसमेतको नागरिकता रद्द गरी नेपाली नागरिकबाट हटाउने र सम्बद्ध सिफारिसकर्ता र कर्मचारीलाई कारवाही गर्ने ।  

	16. 
	परराष्ट्र मन्त्रालय– नेपाली जनसम्पर्क समितिलाई आर्थिक सहायता उपलब्ध गराउने ।

	17. 
	परराष्ट्र मन्त्रालय– BIMSTEC को Senior Official Meeting (SOM)-Retreat को कार्यक्रममा सचिवले भाग लिने ।

	18. 
	महिला, बालबालिका तथा समाज कल्याण मन्त्रालय– Regional Consultation in Empowerment of Widows in India, Nepal & Sri-Lanka कार्यक्रममा सचिवको भ्रमण समर्थन गर्ने । 

	19. 
	रक्षा मन्त्रालय– विदेशी शिक्षार्थीहरुलाई समान रुपमा दैनिक अमेरिकी डलर ४ (चार) का दरले पकेट खर्च उपलब्ध गराउन स्वीकृति दिने ।

	20. 
	रक्षा मन्त्रालय– आगामी दिनमा यस्तो रकम कल्याणकारी कोषबाट व्यहोर्ने गरी यसपटकका लागि बुद्धिबहादुर खड्कालाई थप आर्थिक सहायता उपलब्ध गराउने ।

	21. 
	रक्षा मन्त्रालय– नेपाली सेनामा साधारण तर्फ रक्त सहायक रथी पदमा महासेनानी तारा विक्रम शाहलाई पदोन्नति गरी पदस्थापन गर्ने र रिक्त रहेको साधारण तर्फको महासेनानी ८ पदमा प्रमुख सेनानी चोकबहादुर ढकाल समेत ८ जना प्रमुख सेनानी पदका अधिकृतहरूके पदोन्नति गरी पदस्थापन गर्ने ।  

	22. 
	‌‌‌‌‌‌‌‌‌‌‌‌‌‌‌‌‌‌वन तथा भू-संरक्षण मन्त्रालय– सागरनाथ वन विकास परियोजनाअन्तर्गतको वन क्षेत्रको सुरक्षामा सशस्त्र प्रहरी वल परिचालन गर्ने ।

	23. 
	वन तथा भू-संरक्षण मन्त्रालय– सिक्टा सिंचाइ आयोजना अन्तर्गत बाँके जिल्लामा पर्ने सिंधनिया शाखा तथा प्रशाखा नहर निर्माणका लागि वन क्षेत्रको जग्गाको भोगाधिकार र रुखहरु हटाउन स्वीकृति दिने ।

	24. 
	वाणिज्य तथा आपूर्ति मन्त्रालय– सुपथ मूल्य पसल सञ्चालनको लागि रू. २५ लाख दिने । 

	25. 
	वाणिज्य तथा आपूर्ति मन्त्रालय–
(1) नेशनल ट्रेडिङ्ग लिमिटेडको संचालक समितिको अध्यक्ष श्री दीर्घराज श्रेष्ठलाई मिति 2071/9/5 देखि अवकास दिई उक्त पदमा कालिकोट जिल्ला, रकू-५ का श्री धनबहादुर बुढालाई २ वर्षका लागि नियुक्त गर्ने ।
(2) नेपाल पारबहन तथा गोदाम व्यवस्था कम्पनी लिमिटेडको संचालक समितिको अध्यक्षमा सर्लाही जिल्ला, सुखिपोखरी-९ का श्री किशोरबहादुर कार्कीलाई २ वर्षका लागि नियुक्त गर्ने ।
(3) नेपाल खाद्य संस्थानको संचालक समितिको अध्यक्षमा कास्की जिल्ला, पो.उ.म.न.पा.-१२ का श्री प्रकाशबहादुर के.सी. लाई २ वर्षका लागि नियुक्त गर्ने ।

	26. 
	शिक्षा मन्त्रालय – शिक्षक सेवा आयोग नियमावली (नवौं संशोधन) २०७१ स्वीकृत गर्ने  विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	27. प्रस्ताव
	शिक्षा मन्त्रालय– Bett Asia Leadership Summit मा मन्त्रीको भ्रमण समर्थन गर्ने ।

	28. 
	संस्कृति, पर्यटन तथा नागरिक उड्डयन मन्त्रालय– सर्वमान्य नेता गणेशमान सिंहको जन्मशताब्दी वर्षको आयोजना गर्न आर्थिक सहायता दिने ।

	29. 
	संस्कृति, पर्यटन तथा नागरिक उड्डयन मन्त्रालय–World Buddhist Supreme Conference, 2014 मा मन्त्रीले भाग लिने ।

	30. 
	सङ्घीय मामिला तथा स्थानीय विकास मन्त्रालय– स्थानीय विकास प्रशिक्षण प्रतिष्ठानको कार्यकारी निर्देशकमा विष्णु सापकोटालाई नियुक्ति गर्ने ।

	31. 
	सङ्घीय मामिला तथा स्थानीय विकास मन्त्रालय– Sixth Buddhist Summit, World Buddhist Supreme Conference कार्यक्रममा उपप्रधानमन्त्री सहभागी हुने ।

	32. 
	सामान्य प्रशासन मन्त्रालय– राजपत्राङ्‍कित प्रथम श्रेणीका (लोकनाथ पौड्यालसमेत)कर्मचारीहरूको सरुवा  गर्ने ।

	33. 
	सामान्य प्रशासन मन्त्रालय– राजपत्रांकित प्रथम श्रेणीका सहसचिव डिल्लीराम शर्माको सरुवा गर्ने ।

	34. 
	विषयको स्वास्थ्य तथा जनसङ्ख्या मन्त्रालय– पोखरा स्वास्थ्य विज्ञान प्रतिष्ठानको स्थापनाका लागि कानुन बनाउँदा अर्थ मन्त्रालयले दिएका सुझावलाई ध्यान दिने गरी सैद्धान्तिक सहमति दिने।

	35. 
	स्वास्थ्य तथा जनसङ्ख्या मन्त्रालय– इवोला संक्रमित बिरामीहरुको उपचारमा संलग्न स्वास्थ्यकर्मीहरुलाई इवोला संक्रमण भएमा उपचार खर्च व्यहोर्ने र निजका आश्रित परिवारलाई क्षतिपूर्ति दिने ।

	36. 
	स्वास्थ्य तथा जनसङ्ख्या मन्त्रालय– स्वीजरल्याण्डमा हुने GAVI Board Meeting मा मन्त्रीले सहभागिता गर्ने ।

	37. 
	 स्वास्थ्य तथा जनसङ्ख्या मन्त्रालय– राष्ट्रिय आयुर्वेद अनुसन्धान तथा तालीम विकास समिति (पहिलो संशोधन) (गठन) आदेश, २०७१ स्वीकृति गर्ने ।

	38. 
	मिति 2071/8/17 गते बुधबार बाग्लुङको बलेवा पैयुँपाटा क्याम्पसको कार्यक्रममा सहभागी हुन जाने क्रममा जिप दुर्घटनामा परी सख्त घाइते  भएका बाग्लुङ् १ का सभासद् हरिबहादुर खड्काको दुर्घटना र उपचार सम्बन्धमा सत्यतथ्य पत्ता लगाई राय सुझावसहितको प्रतिवेदन पेश गर्न नायबमहान्याधाधिवक्ता श्री राजेन्द्र सुवेदीको संयोजकत्वमा नेपाल प्रहरीका प्रहरी नायब महानिरीक्षक श्री माधवप्रसाद नेपाल र राष्ट्रिय अनुसन्धान विभागका अनुसन्धान निर्देशक श्री गणेशप्रसाद अधिकारी रहेको ३ सदस्यीय छानबिन समिति गठन गर्ने । उक्त समितिको कार्यावधी काम शुरू गरेको मितिले ७ दिनको हुने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल मङ्‍सिर 8 गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	अर्थ मन्त्रालय– काभ्रेको पनौतीमा स्थापना गरिने राष्ट्रिय प्रहरी प्रतिष्ठान आयोजना कार्यान्वयनका लागि भारत सरकारको अनुदान सहायता स्वीकार गर्न समझदारीपत्र (MoU) मा हस्ताक्षर गर्ने ।  

	2. 
	ऊर्जा मन्त्रालय– अरूण तेस्रो जलविद्युत आयोजनाको आयोजना विकास सम्झौता स्वीकृत गर्ने ।  

	3. 
	भौतिक पूर्वाधार तथा यातायात मन्त्रालय– Regulation of Passenger Traffic सम्बन्धी सम्झौतामा हस्ताक्षर गर्न स्वीकृति दिने ।

	4. 
	युवा तथा खेलकुद मन्त्रालय– युवाको विकासका लागि सहकार्य गर्ने समझदारीपत्रमा हस्ताक्षर गर्ने।

	5. 
	रक्षा मन्त्रालय– मित्रराष्ट्र भारतबाट Advance Light Helicopter (ALH) MK-III प्राप्त गर्ने ।  

	6. 
	स्वास्थ्य तथा जनसङ्ख्या मन्त्रालय– नेपाल र भारतबीच Traditional System of Medicine को क्षेत्रमा सहकार्य गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल मङ्‍सिर 4 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‌को कार्यालय– Asia Pacific Regional ECD Conference विषयक कार्यक्रममा राष्ट्रिय योजना आयोगका सदस्य डा. बिमला राई पौड्याललाई भाग लिन पठाउने।

	2. 
	प्रधानमन्त्री तथा मन्त्रिपरिषद्‌को कार्यालय– फिलिपिन्सको मनिलामा आयोजना हुने Consultation Visit to ADB मा मुख्यसचिवले सहभागिता गर्ने ।  

	3. 
	प्रधानमन्त्री तथा मन्त्रिपरिषद्‌को कार्यालय– उपराष्ट्रपतिको धर्मपत्नी नवीना झालाई औषधी उपचार खर्च निकासा दिने ।

	4. 
	अर्थ मन्त्रालय– एन.आई.डि.सी. डेभलपमेण्ट बैंक लि. को ऋणको साँवा तथा सोको व्याजबापत रु. २५ करोड भुक्तान गरी धितो रहेको सम्पूर्ण जग्गा नेपाल सरकारको नाममा ल्याउने र महालेखा नियन्त्रक कार्यालयले 2052/8/19 मा सेयर लगानी बापत अभिलेख जनाएको रु. १० करोड सोही मितिदेखि कायम हुने गरी नेपाल सरकारको नाममा सेयरमा रूपान्तरण गरेपछि मात्र हिमाल सिमेण्ट कम्पनीको दायित्व फरफारक गर्ने गरी खारेजीमा लैजाने ।

	5. 
	अर्थ मन्त्रालय– नेपाल र सिंगापुर सरकारबीचको दोहोरो करमुक्ति सम्झौता विषयमा बार्ता टोली गठन गर्ने । 

	6. 
	अर्थ मन्त्रालय– डुनडुवा सिंचाई प्रणालीको पुनःस्थापना तथा विस्तारको लागि साउदी विकास कोष (एस.एफ.डि) बाट उपलव्ध हुने ऋण सहायता स्वीकार गर्ने ।

	7. 
	अर्थ मन्त्रालय– भारत सरकारले भारतीय निर्यात-आयात बैकमार्फत उपलब्ध गराउने ऋण सहायता स्वीकार गरी सम्झौतापत्रमा हस्ताक्षर गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 

	8. 
	अर्थ मन्त्रालय – नेपाल सरकार र दिव्या रोजिन एण्ड टर्पेन्टाईन प्रा.लि.बीच भएको सम्झौताअनुसार वनक्षेत्र उपलब्ध गराउने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी पेश गर्ने ।  

	9. 
	कानुन, न्याय, संविधानसभा तथा संसदीय मामिला मन्त्रालय – केही नेपाल कानुनलाई संशोधन, एकीकरण, समायोजन र खारेज गर्ने विधेयक, २०७१ व्यवस्थापिका-संसदमा पेश गर्न स्वीकृति प्रदान गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	10. 
	कानुन, न्याय, संविधानसभा तथा संसदीय मामिला मन्त्रालय– नेपाल न्याय सेवाको विशिष्ट श्रेणीमा (श्री रञ्जनकृष्ण अर्यालसमेत) बढुवा  तथा  पदस्थापन गर्ने ।

	11. 
	गृह मन्त्रालय– नेपाल प्रहरी र सशस्त्र प्रहरी बलमा कार्यरत सम्पूर्ण प्रहरी कर्मचारीहरूलार्इ नगदमा राशन उपलव्ध गराउने व्यवस्थाको स्वीकृति गर्ने ।

	12. 
	गृह मन्त्रालय– एकीकृत सेवा केन्द्र स्थापना गर्ने । 

	13. 
	गृह मन्त्रालय– प्रहरी अतिरिक्त महानिरीक्षक राजेन्द्र सिंह भण्डारीको मनोनयन स्वीकृति गर्ने ।

	14. 
	परराष्ट्र मन्त्रालय– क्यानाडा र मलेशियामा अवैतनिक नेपाली वाणिज्यदूत नियुक्ति गर्ने र विभिन्न मुलुकमा वाणिज्यदूत/ महावाणिज्यदूतहरूको म्याद थप गर्ने ।

	15. 
	भूमिसुधार तथा व्यवस्था मन्त्रालय– सुकुम्वासी समस्या समाधान आयोग गठन (पहिलो संशोधन) आदेश, 2071 स्वीकृत गर्ने विषयको प्रस्ताव सुकुम्वासी समस्या समाधान आयोगमा एक जना उपाध्यक्ष र एक जना सदस्य तथा सुकुम्वासी समस्या समाधान जिल्ला समितिमा एक जना सदस्य थप गर्ने र बाँकी विषयमा मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	16. 
	महिला, बालबालिका तथा समाज कल्याण मन्त्रालय– World Family Summit+10 कार्यक्रममा मन्त्रीले भाग लिने ।

	17. 
	रक्षा मन्त्रालय– उपरथी राजेन्द्रविक्रम शाहलाई अमेरिकामा सञ्चालन हुने  Asia Pacific Center for Strategic Studies Transnational Security Cooperation  कार्यक्रममा सहभागी हुन पठाउने ।

	18. 
	रक्षा मन्त्रालय– उपरथी बलदेवराज महतलाई भारतमा सञ्चालन हुने Biennial International Aerospace, Defence & Civil Aviation Exposition मा सहभागी हुन पठाउने । 

	19. 
	वन तथा भू-संरक्षण मन्त्रालय– सशस्त्र वन रक्षकको पदपूर्ति गर्ने ।

	20. 
	वाणिज्य तथा आपूर्ति मन्त्रालय– नेपाल-भारतवीच भन्सार नाका खोल्न Letter of Exchange गर्ने । 

	21. 
	विज्ञान, प्रविधि तथा वातावरण मन्त्रालय– Nepalese Society for Microbiology (NESOM) ले काठमाण्डौमा आयोजना गरेको माईक्रोवायोलोजी विषयक पाँचौ राष्ट्रिय सम्मेलनका लागि नेपाल सरकारबाट चार लाख रूपैयाँ आर्थिक सहायता उपलब्ध गराउने ।


	22. 
	विज्ञान, प्रविधि तथा वातावरण मन्त्रालय– जलवायु परिवर्तन महासंधिको पक्ष राष्ट्रको विसौं सम्मेलनमा सहभागीताको लागि प्रतिनिधि मण्डल गठन गर्ने । 

	23. 
	संस्कृति, पर्यटन तथा नागरिक उड्डयन मन्त्रालय– राष्ट्रगानका रचयिता व्याकुल माइलालाई आजीवन मासिक भत्ता उपलब्ध गराउने । 

	24. 
	संस्कृति, पर्यटन तथा नागरिक उड्डयन मन्त्रालय– अन्तराष्ट्रिय बौद्ध सम्मेलन आयोजक समिति काठमाडौँलाई बौद्ध सम्मेलन आयोजना गर्न आर्थिक सहायता उपलब्ध गराउने ।

	25. 
	सङ्‌घीय मामिला तथा स्थानीय विकास मन्त्रालय – निर्वाचन क्षेत्र पूर्वाधार विशेष कार्यक्रम (सञ्चालन कार्यविधि) नियमावली, २०७१ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	26. 
	सङ्‌घीय मामिला तथा स्थानीय विकास मन्त्रालय–निर्वाचन क्षेत्र विकास कार्यक्रम (सञ्चालन कार्यविधि) (पाँचौं संशोधन) नियमावली, २०७१ लार्इ स्वीकृत गर्ने ।

	27. 
	सहरी विकास मन्त्रालय– राष्ट्रिय आवास कम्पनी लिमिटेडको सञ्‍चालक समितिको रिक्त अध्यक्ष पदमा उदयपुर जिल्ला¸ हडिया गा.वि.स. वडा नं. ७ का श्री मोहन चौधरीलाई चार (४) वर्षको लागि नियुक्त गर्ने ।  

	28. 
	सामान्य प्रशासन मन्त्रालय– स्वास्थ्य तथा जनसंख्या मन्त्रालयअन्तर्गत  राष्ट्रिय जनस्वास्थ्य प्रयोगशाला , टेकुको  दरबन्दी हेरफेर एवं संगठन संरचना स्वीकृति गर्ने ।

	29. 
	सामान्य प्रशासन मन्त्रालय– प्रधानमन्त्री तथा मन्त्रिपरिषद्को कार्यालयको दरबन्दी हेरफेर र संगठन संरचना स्वीकृति गर्ने ।

	30. 
	सामान्य प्रशासन मन्त्रालय– स्वास्थ्य तथा जनसंख्या मन्त्रालयअन्तर्गत ४० स्वास्थ्य संस्थाहरूको दरबन्दी हेरफेर एवं संगठन संरचना स्वीकृति गर्ने ।

	31. 
	सामान्य प्रशासन मन्त्रालय– भन्सार विभाग र अन्तर्गतको दरबन्दी र संगठन संरचना स्वीकृति गर्ने ।

	32. 
	सामान्य प्रशासन मन्त्रालय– प्रत्यक्ष रूपमा सार्वजनिक सेवा प्रवाह गर्ने कार्यालयहरू सिफ्टमा सञ्चालन गर्ने ।

	33. 
	स्वास्थ्य तथा जनसङ्‌ख्या मन्त्रालय– दाईजोको नाममा जिउँदै जलाईएका रिहाना रोष ढपाली र चन्दाचन्दन सलमानीलाई राहत तथा क्षतिपूर्ति उपलब्ध गराउने ।

	34. 
	स्वास्थ्य तथा जनसङ्‌ख्या मन्त्रालय– दानबहादुर विश्वकर्मासमेत ५ जनादाई आर्थिक सहायता उपलब्ध गराउने । 

	35. 
	मं.प.बै.सं. 19।०71 मिति 2071/4/17 को मन्त्रिपरिषद्को बैठकबाट नेपाल सरकार र भारत सरकार बीच हुने पर्यटन सहयोग सम्बन्धी समझदारी पत्रमा प्रधानमन्त्री तथा मन्त्रिपरिषद्को कार्यालयका सचिव श्री शान्तराज सुवेदीले हस्ताक्षर गर्ने निर्णय भएकोमा सोको सट्टा संस्कृति, पर्यटन तथा नागरिक उड्डयन मन्त्रालयका सचिव श्री सुरेशमान श्रेष्ठले हस्ताक्षर गर्ने ।

	36. 
	त्रिभुवन विश्वविद्यालय, चिकित्साशास्त्र अध्ययन संस्थानका पूर्व डिन प्रा.डा. रमेशकान्त अधिकारीको संयोजकत्वमा गठित "चिकित्सा विज्ञान सम्बन्धी विश्वविद्यालयको सम्भाव्यता अध्ययन कार्यदल" र पूर्व सचिव जयराम गिरीको संयोजकत्वमा गठित "मेडिकल कलेज राष्ट्रिय मापदण्ड सिफारिस समिति" ले दिएका प्रतिवेदनहरूमा उल्लेख गरिएका सुझावहरूलाई अबिलम्ब कायार्न्वयन गर्न शिक्षा मन्त्रालय र स्वास्थ्य तथा जनसङ्ख्या मन्त्रालयलाई निर्देशन दिने ।

	37. 
	ढुङ्गा, गिट्टी र बालुवा उत्खनन, सङ्कलन तथा प्रशोधनलाई नियमित गर्ने सम्बन्धमा जिल्लागत रूपमा  ढुङ्गा, गिट्टी र बालुवा उत्खनन गर्ने स्थान, सोको परिमाण र प्रत्येक स्थान विशेषका लागि पालना गर्नुपर्ने शर्त, अनुगमन प्रणाली र सोको कार्यन्वयनसम्बन्धी व्यवस्थासमेतको प्रतिवेदन १५ दिनभित्र प्रमुख जिल्ला अधिकारीमार्फत लिई सङ्घीय मामिला तथा स्थानीय विकास मन्त्रालयमा पठाउने व्यवस्था गृह मन्त्रालयले मिलाउने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
